
ვაიკატოს უნივერსიტეტი, ახალი ზელანდია

შესავალი: დღესდღეობით საქართველოში არ არსებობს სოციალური მუშაკების სპეციალიზაციის ერთიანი ძირითადი პროგრამა. ხანმოკლე ტრენინგებს ატარებს ორგანიზაცია “ევროპის ბავშვების ნდობა” და არასამთავრობო ორგანიზაცია “Everychild” (დაახლოებით 50 სოც. მუშაკი); მხოლოდ რამდენიმე (დაახლოებით ხუთმა) ქართველმა მიიღო გრანტი და ისწავლა საზღვარგარეთ მაგისტრატურის სოციალური მუშაკის (MSW) საფეხურზე. “Everychild”-ის მიერ შემოთავაზებული ძალზე საჭირო უნარ-ჩვევების სწავლების მცდელობის მიუხედავად, არც მომზადებულ სპეციალისტთა რაოდენობა და არც მათი მომზადების ზოგადი დონე არანაირად არ არის საკმარისი, რომ დააკმაყოფილოს საზოგადოების მოთხოვნა მომზადებულ და უნარ-ჩვევებით აღჭურვილ სოციალური სამუშაოს პროფესიონალებზე. ამ უნარ-ჩვევების დეფიციტი უფრო თვალსაჩინო გახდება, როდესაც საქართველოს მთავრობა UNICEF-2006-2010-ის ქალებისა და ბავშვებისათვის სოციალური უზრუნველყოფისა და განვითარების გეგმას აამოქმედებს.

აქედან გამომდინარე, აუცილებელია თბილისის სახელმწიფო უნივერსიტეტში სოციალური მუშაკების მომზადების პროგრამების შექმნა ბაკალავრიატისა (BSW) და მაგისტრატურის (MSW) სოციალური მუშაობის
 დონეებზე. ვინაიდან თსუ-ში ბაკალავრის ხარისხის პროგრამა ოთხწლიანია და ვინაიდან პროგრამის შექმნა და დამტკიცება შესაძლებელია 2005-2006 სასწავლო წლის მეორე სემესტრისათვის, ამ მიმართულებით სპეციალიზირებული კურსდამთავრებულები მხოლოდ 2009 წლის დეკემბრისთვის (მთავრობა-UNICEF-ის გეგმის თითქმის დასასრულისთვის) შეძლებენ რეალურად მუშაობის დაწყებას. ამიტომ იქნებ მოხერხდეს სოციალური მუშაობის კურსების ძირითადი ნაწილის სწავლება იმ სტუდენტებისთვის, რომელთაც უკვე არჩეული აქვთ ძირითადი საგანი, ვთქვათ, ფსიქოლოგია, სწავლის მესამე-მეოთხე წელს, რათა მათ 2009 წელზე ადრე დაამთავრონ სწავლა; პარალელურად შეიძლება სტუდენტების მიღება ახალ BSW სპეციალობაზე.

ქვემოთ მოცემულია გეგმის ორი ვარიანტი.

ბაკალავრიატის სოციალური მუშაკის ხარისხი (BSW). თანამედროვე სოციალური მუშაობის შესახებ უამრავი თეორიული და კვლევითი ლიტერატურა არსებობს, რომელიც კვლევის მთელ რიგ მეთოდოლოგიებს გვთავაზობს. ამიტომ სოციალურ მუშაკებს კარგი საფუძველი უნდა ჰქონდეთ ამ სფეროში და სოციალურ პოლიტიკაში, სოციალურ უზრუნველყოფასთან დაკავშირებულ სამართალში (ბავშის დაცვა, საოჯახო სამართალი, შვილად აყვანისა და მზრუნველობის კანონმდებლობა). გარდა ამისა, მნიშვნელოვანია, რომ მათი ხარისხის პროგრამაში შედიოდეს პრაქტიკული პროფესიული ტრენინგის ძირითადი კომპონენტი და პროფესიული პრაქტიკის სტანდარტები და ეთიკა. ხარისხის პროგრამის ეს უკანასკნელი კომპონენტები კურსდამთავრებულს შესაძლებლობას აძლევს, სამუშაო ადგილზე მისვლისას აღჭურვილი იყოს არა მხოლოდ თეორიული კურსებიდან მიღებული ცოდნით, არამედ სოციალური მუშაობის პრაქტიკული გამოცდილებაც ჰქონდეს. ასევე, მნიშვნელოვანია, რომ სოციალური მუშაობის პროგრამის ძირითად საგანს ასწავლიდნენ სოციალური მუშაობის კუთხით მომზადებული და ამ სფეროში პრაქტიკული მუშაობის გამოცდილების მქონე პედაგოგები. ამისათვის შეიძლება საჭირო იყოს როგორც ქართველი MSW სოციალური მუშაკების ჩართვა, ისე _ საქართველოს ფარგლებს გარედან მოწვეული პედაგოგებისა და გამოცდილი პრაქტიკოსების მხარდაჭერა.

BSW ხარისხის მოდელი სოციალური მეცნიერებების ბაკალავრიატისათვის შემოთავაზებული ძირითადი-დამხმარე ფორმატის მსგავსად არის აგებული. ამ შემთხვევაში ძირითადი საგანია სოციალური მუშაობა და დამხმარე _ ფსიქოლოგია (იხ. ცხრილი 1). როგორც 1 ცხრილიდან ჩანს, ძირითადი _ სოციალური მუშაობა გამოირჩევა დანარჩენი საგნებისგან იმით, რომ მასში (არჩევითი კურსების ნაცვლად) ჩართულია პრაქტიკული სამუშაო 20 კრედიტის ღირებულებით. სამუშაოზე განაწილების პერიოდში სტუდენტები პრაქტიკაში მუშაობენ პროფესიონალ სოციალურ მუშაკებთან ერთად და უშუალოდ სამუშაო ადგილებზე ითვისებენ მათ უნარ-ჩვევებს. ამ დროს მათ სუპერვიზირებას და მეთვალყურეობას უწევს BSW-ს პროგრამაში ჩართული MSW აკადემიური პერსონალი. სწავლის მეოთხე წელს (400) სტუდენტები ბრუნდებიან თსუ-ში თეორიული კურსების გასაგრძელებლად და ყოველკვირეული ორსაათიანი საკლასო სუპერვიზირების სეანსებისთვის. ხარისხის პროგრამაში პროფესიულ მომზადებასა და პრაქტიკულ პროფესიულ საქმიანობაზე აქცენტი აუცილებელი და მნიშვნელოვანია, თუ გვსურს, რომ კურსდამთვრებულებს სამუშაო ადგილებზე მისვლისას თეორიულ მომზადებასთან ერთად კარგი უნარ-ჩვევები და პრაქტიკული ცოდნა ჰქონდეთ.

	100 (სწავლის პირველი წელი)

	BSW 

ძირითადი
შესავალი სოციალურ თეორიაში
10 კრედიტი
	BSW ძირითადი
ადამიანის გავითარება სიცოცხლის მანძილზე
10 კრედიტი
	ფსიქ. დამხმარე
შესავალი ზოგად და ექსპერიმენტულ ფსიქოლოგიაში
10 კრედიტი
	ფსიქ. დამხმარე
შესავალი სოციალურ ფსიქოლოგიაში
10 კრედიტი
	არჩევითი
10 კრედიტი
	არჩევითი
10 კრედიტი

	200 (სწავლის მეორე წელი)

	BSW
ძირითადი
შესავალი SW თეორიასა და მოდელებში
10 კრედიტი
	BSW ძირითადი
შესავალი SW ინტერვენციაში
10 კრედიტი
	BSW
ძირითადი
ქართული საზოგადოების სოციალური საკითხები
10 კრედიტი
	ფსიქ. დამხმარე
შესავალი სტატისტიკაში
10 კრედიტი
	ფსიქ. დამხმარე
სოციალური ფსიქოლოგია
10 კრედიტი
	არჩევითი
10 კრედიტი

	300 (სწავლის მესამე წელი)

	BSW 

ძირითადი
ქართული ოჯახი და სოციალური უზრუნველყოფის
სამართალი
10 კრედიტი
	BSW ძირითადი
SW პროფესიული პრაქტიკა და ეთიკა
10 კრედიტი
	ძირითადი
შესავალი SW პრქტიკაში (სამუშაოზე განაწილება)

II სემესტრი
20 კრედიტი
	ფსიქ. დამხმარე
გამოყენებითი ბიჰევიორალური ანალიზი
10 კრედიტი
	ფსიქ. დამხმარე
სტუდენტი თავად ირჩევს ფსიქოლოგიის კურსს
10 კრედიტი
	არჩევითი 

ჩანაცვლდება
10 კრედიტით, რომელიც გადაეცემა SW პრქტიკის შესავალს

	400 (სწავლის მეოთხე წელი)

	BSW 

ძირითადი
სოციალური სამუშაო განაწილება
1

I სემესტრი
20 კრედიტი
	BSW ძირითადი
სოციალური სამუშაო განაწილება
2

II სემესტრი
20 კრედიტი
	BSW 

ძირითადი
სოციალური სამუშაოს სპეციალიზაცია
10 კრედიტი
	ფსიქ. დამხმარე
კლინიკური ფსიქოლოგია და DSM-IV

10 კრედიტი
	არჩევითი 

ჩანაცვლდება
10 კრედიტით, რომელიც გადაეცემა SW განაწილებას
1
	არჩევითი 

ჩანაცვლდება
10 კრედიტით, რომელიც გადაეცემა SW განაწილებას
2


ცხრილი 1. ბაკალავრიატის სოციალური მუშაკის (BSW) ხარისხის მოდელი.

1 ცხრილში მოცემულ მოდელში BSW სწავლის პირველი წლის (100) პროგრამაში ჩართულია სოციალური თეორიის შესავალისა და სიცოცხლის მანძილზე ადამიანის განვითარების ზოგადი კურსები. ეს კურსები, შესაბამისად, შეიძლება ასწავლონ სოციოლოგიისა და ფსიქოლოგიის კათედრების პედაგოგებმა. ამით სოციალური მუშაობის პედაგოგებს პირველი სასწავლო წლის შემდგომ (როდესაც სპეციალიზაცია იწყება) სწავლებაზე ფოკუსირების საშუალებას მიეცემათ.

სწავლის მეორე წლის (200) სამი კურსი სტუდენტებს აცნობს სოციალური მუშაობის თეორიებს, სოციალური მუშაობის ინტერვენციის მოდელებს (როგორიცაა პრობლემის გადაწყვეტაზე ფოკუსირების, ბიჰევიორალური და კოგნიტურ-ბიჰევიორალური და საზოგადოებრივი ინტერვენციის მოდელები) და ქართული საზოგადოების მიმდინარე სოციალურ საკითხებს; მაგალითად, საკითხებს, რომელიც მოცემულია გაეროსა და საქართველოს მთავრობის ანგარიშებში და მოიცავს ხანდაზმულთა, უნარ-შეზღუდულთა, ბავშვებისა და დედების, ბავშვებზე და ოჯახური ძალადობის, აივ/შიდსის, უმუშევრობისა და ნარკომანების/ალკოჰოლიკების საკითხებს.

სწავლის მესამე წელს (300) სტუდენტები ეცნობიან ქართულ ოჯახსა და სოციალური უზრუნველყოფის სამართალს, რათა იცოდნენ საკანონმდებლო გადაწყვეტილებები, რომელიც ზემოქმედებს სოციალური მუშაობის პრაქტიკასა და ინტერვენციაზე. ამას, ალბათ, საუკეთესოდ ასწავლის საოჯახო სამართლის პრაქტიკოსი სპეციალისტი. პირველ სემესტრში სტუდენტები პროფესიული პრაქტიკისა და ეთიკის კურსით ეცნობიან პროფესიული პრაქტიკის სტანდარტებსა და სოციალური მუშაობის უნარ-ჩვევების გამოყენებას. მეორე სემესტრში სოციალური მუშაობის პრაქტიკის (სამუშაო ადგილებზე განაწილება) შესავალ კურსში სტუდენტები სოციალურ მუშაკებად იწყებენ რაიონებში მუშაობას. ისინი კვირაში სამი დღე ინტერნებად მუშაობენ პრაქტიკოს სოციალურ მუშაკებთან. ამ კურსში, აგრეთვე, შედის განხილვისა და სუპერვიზირებისთვის განკუთვნილი ყოველკვირეული ორ საათიანი შეხვედრები უნივერსიტეტში აკადემიურ პერსონალთან. აღსანიშნავია, რომ პრაქტიკული საქმიანობის სახით დამატებითი დატვირთვის შესაბამისად, არჩევითი კურსის (რომლის გავლა არ მოეთხოვებათ სტუდენტებს) კუთვნილი 10 კრედიტი ემატება სოციალური მუშაობის პრაქტიკის (სამუშაო ადგილზე განაწილება) შესავალ კურსს. გარდა ამისა, მეორე სემესტრში სტუდენტებს შეუძლიათ ფსიქოლოგიის ორ კურსზე დასწრება, როდესაც არ მუშაობენ.

სწავლის ბოლო წელს (400) ორივე სემესტრში ძირითადი დრო პროფესიულ პრაქტიკას _ სოციალურ მუშაკად ადგილზე მუშაობას _ ეთმობა. სტუდენეტები კვირაში სამი დღე მუშაობენ. ისინი კვირაში ერთხელ იკრიბებიან თსუ-ში ორსაათიანი ჯგუფური სუპერვიზიის შეხვედრებზე, რაც კურსის ნაწილს შეადგენს. ეს ორი კურსი (ორ სემესტრში) 20 კრედიტის ტოლფასია. კიდევ ემატება არჩევითი კურსების კუთვნილი 20 კრედიტი, რომელსაც არ გადიან BSW სტუდენტები. სამუშაოზე განაწილების ამ ორი კურსის შეფასება ხდება სტუდენტის პრაქტიკის ჟურნალის, თითოეულ სემესტრში წერილობითი სახით წარმოდგენილი კონკრეტული შემთხვევის და მეორე სემესტრის ბოლოს დამამთავრებელი 2-3 საათიანი ზეპირი გამოცდის მიხედვით. გამოცდის საკითხებში შედის პროფესიული პრაქტიკა და ეთიკა, ინტერვენციის მოდელების პრაქტიკული გამოყენება და სტუდენტის პრაქტიკული გამოცდილებიდან შემთხვევის პრეზენტაცია.

გარდა ამისა, სტუდენტები ესწრებიან ერთ 10 კრედიტიან BSW კურსს. ეს კურსი მათ სპეციალიზაციის სფეროს არჩევის შესაძლებლობას აძლევს, რომელსაც ღრმად შეისწავლიან. მაგალითად, ეს შეიძლება იყოს ხანდაზმულებთან, ძალადობის მსხვერპლებთან, უარყოფილ და მიტოვებულ ბავშვებთან, ინტელექტუალური ან ფიზიკური შეფერხების მქონე ბავშვებთან, ნაცემ ქალებთან, დისფუნქცურ ოჯახებთან, არასრულწლოვან დამნაშავეებთან, ნარკოტიკებზე და ალკოჰოლზე დამოკიდებულ ადამიანებთან, უმუშევრებთან ან ქრონიკული ფიზიკური და ფსიქიკური პრობლემების მქონე ადამიანებთან სოციალური მუშაობის პრაქტიკა. ასევე, ეს შეიძლება იყოს დეინსტიტუციონალიზმის საკითხები, მონაცემთა ინტერგრიგებული დამუშავება და კულტურული უმცირესობები. გარდა ამისა, სტუდენტი შეიძლება კონცენტრირდეს ქალაქის მოსახლეობის ან სოფლის მოსახლეობის განვითარებისთვის და ა.შ. სოციალური მუშაობის პროგრამების პრაქტიკულ გამოყენებაზე.

მთლიანობაში BSW ხარისხის ძირითადი საგანი მოიცავს მინიმუმ 140 კრედიტს, რომელიც გაცილებით მეტია, ვიდრე ჩვეულებრივი ბაკალავრის ხარისხისთვის მინიმალური 110 კრედიტი. დამხმარე საგანი მოიცავს მინიმუმ 70 კრედიტს. კიდევ 30 კრედიტი გროვდება არჩევითი კურსებიდან სწავლის პირველ (100) და მეორე (200) წელს. შესაბამისად, BSW ხარისხისთვის საჭირო მინიმალური კრედირების რაოდენობა 140 კრედიტია. მთლიანობაში ეს იგივე რაოდენობაა, რაც საჭიროა სოციალური მეცნიერებების ბაკალავრის ხარისხისათვის.  ძირითად საგანში კრედიტების დამატებითი რაოდენობა იმიტომ მოეთხოვებათ სტუდენტებს, რომ მათ სწავლის მესამე (300) და მეოთხე (400) წელს ემატებათ დატვირთვა პროფესიული პრაქტიკის სახით.

ბაკალავრიატის სოციალური მუშაკის ხარისხის (BSW) გადამზადების მოკლე კურსი ფსიქოლოგიის კურსდამთავრებულთათვის. მომზადების დროის შემცირების მიზნით, რათა შედარებით კარგად მომზადებულმა სოციალურმა მუშაკებმა უახლოესი სამი წლის მანძილზე უკვე შეძლონ სოციალური სამუშაოს შესრულება, შესაძლებელია, რომ ფსიქოლოგიის კურსდამთავრებულებმა, რომელთაც გავლილი აქვთ შესაბამისი კურსები სოციალურ ფსიქოლოგიაში, კლინიკურ ფსიქოლოგიასა და/ან განვითარების ფსიქოლოგიაში, გაიარონ სოციალური მუშაობის ძირითადი საგანი და BWS-სთვის საჭირო ზოგიერთი კრედიტი მიენიჭოთ უკვე მიღებული ფსიქოლოგიის ხარისხიდან.
ფაქტობრივად, ძირითადი საგნის მოკლე კურსი შეიძლება დაახლოებით ისე გამოიყურებოდეს, როგორც ეს 2 ცხრილშია მოცემული.

	I წლის I სემესტრი

	200

BSW ძირითადი
შესავალი SW თეორიასა და მოდელებში
10 კრედიტი
	200

BSW ძირითადი
შესავალი SW ინტერვენციაში
10 კრედიტი
	200

BSW ძირითადი
ქართული საზოგადოების სოციალური საკითხები
10 კრედიტი

	
	
	

	I წლის II სემესტრი

	300

BSW ძირითადი
ქართული ოჯახი და სოციალური უზრუნველყოფის სამართალი
10 კრედიტი
	300 

BSW ძირითადი
პროფესიული პრაქტიკა და ეთიკა SW-ში
10 კრედიტი
	300 

BSW ძირითადი
შესავალი SW პრაქტიკაში (სამუშაოზე განაწილება)

II სემესტრი
20 კრედიტი

	
	
	

	II წლის I სემესტრი

	400

BSW ძირითადი
სოციალური მუშაობა
განაწილება 1

20 კრედიტი
	400

ფსიქ. დამხმარე
კლინიკური ფსიქოლოგია და DSM-IV

10 კრედიტი
	300

ფსიქ. დამხმარე
გამოყენებითი ბიჰევიორალური ანალიზი
10 კრედიტი

	
	
	

	II წლის II სემესტრი

	400

BSW ძირითადი
სოციალური მუშაობა
განაწილება 2

20 კრედიტი
	400

BSW ძირითადი
სოციალური მუშაობის სპეციალიზაცია
10 კრედიტი


BWS ძირითადი საგნის მოკლე კურსი მთლიანობაში 2 წელს მოიცავს. ამ პერიოდში სტუდენტები გადიან სოციალური მუშაობის ძირითად საკითხებს, პრაქტიკულ პროგრამას და სოციალური მუშაობის პრაქტიკის რელევანტურ ორ კურსს ფსიქოლოგიაში (თუ სტუდენტებს უკვე გავლილი აქვთ ამ ორი სპეციფიკური კურსიდან ერთ-ერთი ან ორივე, შეიძლება კრედიტების გადმოტანა BWS ძირითად საგანში. ეს კურსებია გამოყენებითი ბიჰევიორალური ანალიზი, კლინიკური ფსიქოლოგია და DSM-IV). BWS ძირითადი საგნის მოკლე კურსს, BWS სრული კურსის მინიმუმის მსგავსად, ჯამში ენიჭება 140 კრედიტი. თუ პროგრამაში მონაწილეებს უკვე მიღებული აქვთ ხარისხი ფსიქოლოგიაში, მათ გასავლელი ექნებათ  BWS-ს დამხმარე და არჩევითი კურსები. შედეგად, ფსიქოლოგიის ხარისხიდან კრედიტების გადმოტანით, ამ სტუდენტებს უფლება მიეცემათ, რომ სწავლა დაამთავრონ BWS-ს კვალიფიკაციით.

BWS-ს კვალიფიკაციის მისაღებად მოკლე კურსის სტუდენტებმა, BWS-ს ხარისხის სრული პროგრამის სტუდენტების მსგავსად, სწავლის მეორე წლის ბოლოს უნდა გაიარონ შეფასებისა და ზეპირი გამოცდის იგივე პროცედურები. რეალურად, BWS-ს პროგრამის ორივე ვარიანტი ერთნაირ სტანდარტებსა და მოთხოვნებს უყენებს სტუდენტებს.

ამრიგად, ფსიქოლოგიის წარჩინებული კურსდამთავრებულებისგან შერჩეული სოციალური მუშაკები (დროებითი ერთეულების სახით) ორ წელიწადში შეძლებენ საქართველოს შრომით ბაზარზე გასვლას. მაქსიმუმ ოთხი წლის მანძილზე ამ პროგრამამ BWS-ს ხარისხის სრული პროგრამის პარალელურად შეიძლება იმოქმედოს. უნდა აღინიშნოს, რომ სოციალური მუშაობის პროფესიონალთა დაახლოებით მეოთხედის მხრიდან შეიძლება გარკვეული წინააღმდეგობები შეხვდეს მოკლე კურსის მოდელს იმ რწმენის გამო, რომ ფსიქოლოგიის ცოდნა დაბრკოლებას შეუქმნის სტუდენტებს, რომ “იაზროვნონ, როგორც სოციალურმა მუშაკებმა”. თუმცა, ვინაიდან ამ მოდელში შემოთავაზებულია ექსტენსიური და ინტენსიური განათლება სოციალურ მუშაობაში და ვინაიდან საქართველოში უკეთ მომზადებული სოციალური მუშაკების გადაუდებელი საჭიროება არსებობს, ეს ვარიანტი BWS-ს ხარისხის სრული პროგრამის ქმედითუნარიან შემცვლელად გვევლინება. თუ კრიტიკოსები დაკმაყოფილდებიან იმით, რომ ეს დროებითი ერთეულია, მათ შეიძლება უარი თქვან საკუთარი შენიშვნების უმრავლესობაზე.

ამ სტატიის ავტორი თავად არ არის სოციალური მუშაკი, მაგრამ მონაწილეობდა დასავლეთის ტექნიკურ ინსტიტუტში (ნაპიერი, ახალი ზელანდია) სოციალური მუშაკის ხარისხის პროგრამის შექმნასა და განხორციელებაში. შემოთავაზებული მონახაზი აუცილებლად უნდა იქნას განხილული იმ ორგანიზაციებთან (როგორიცაა “Everychild NGO”), რომელიც უზრუნველყოფს საქართველოში სოციალური მუშაკების მომზადებას და სადაც მუშაობენ სოციალური მუშაკები (მაგალითად, “Everychild”, Save The Children, World Vision და ა.შ.). ასევე, აუციელებელია საერთაშორისო კონსულტანტების _ სოციალურ მუშაკთა განათლების სპეციალისტების _ მოწვევა მონახაზების განსახილველად, რათა დარწმუნდეთ, რომ შემოთავაზებული კურსები და პრაქტიკული ტრენინგი აკმაყოფილებს სათანადო პროფესიულ სტანდარტებს და რომ მათი შინაარსი შეესატყვისება სოციალური მუშაკის განათლების ეკვივალენტურ საერთაშორისო პროგრამებს.

� social work





PAGE  
1

